
Ágrip	

Skólastarf	þarf	að	höfða	til	allra	nemenda,	efla	og	undirbúa	þá	fyrir	þann	veruleika	sem	
mætir	þeim	að	skólagöngu	lokinni.	Í	öllu	námi	er	mikilvægt	að	tekið	sé	tillit	til	áhuga	
nemenda	og	ábyrgðar	þeirra	á	eigin	námi	þegar	skólastarfið	er	skipulagt.	Með	fjölbreyttum	
áherslum	og	aðferðum	í	skólum	geta	kennarar	komið	til	móts	við	ólíkar	þarfir	nemenda,	auk	
þess	getur	námið	orðið	skemmtilegra	fyrir	bæði	nemendur	og	ekki	síður	kennara.	Skólastarf	
samanstendur	af	starfsfólki,	nemendum	og	foreldrum	sem	mynda	skólasamfélagið	í	hverjum	
skóla.	Til	þess	að	samstarf	þessara	aðila	gangi	vel	þarf	að	vinna	vel	saman	að	mótun	þess	og	
koma	sér	saman	um	áherslur	og	meginviðmið.		

Sjálfsprottinn	leikur	er	vegur	til	náms	og	þroska	barna.	Hann	gegnir	mikilvægu	hlutverki	í	
vitrænni	þróun	barnsins	og	virkri	þátttöku	þess.	Leikir	geta	komið	sér	vel	sem	kennsluaðferð	
til	þess	að	þjálfa	nemendur	á	hinum	ýmsu	sviðum.	Í	samfélaginu	eru	verkefni	oftast	ekki	
sundurgreind	heldur	samspil	margra	þátta.	Mikilvægt	er	að	hafa	þetta	í	huga	við	
skipulagningu	skólastarfs.	Til	þess	að	gera	námið	innihaldsríkt	fyrir	nemendur	má	leggja	
áherslu	á	samþættingu	námsgreina.		

Í	þessu	verkefni	er	Fjársjóðleitin	kynnt,	en	hún	er	kennsluefni	fyrir	börn	á	yngsta	stigi	
grunnskóla.	Með	kennsluefninu	er	hægt	að	samþætta	námsgreinar	úr	öllum	áttum	með	leik	
barna	að	leiðarljósi.	Kennari	getur	byggt	upp	efnið	á	sinn	hátt	þannig	að	hann	komi	til	móts	
við	ólíkar	þarfir	síns	nemendahóps.	Verkefnið	er	sett	upp	sem	sjóræningjakort	þar	sem	
komið	er	fyrir	ólíkum	verkefnum	inn	í	svokallaða	lása	sem	fylgja	námsefninu.	Lögð	er	áhersla	
á	leik	barna	og	að	samþætta	þær	námsgreinar	og	kennsluáætlanir	sem	fylgja	hverjum	bekk.			

	Formáli	

Verkefni	þetta	er	lokaverkefni	til	B.Ed.-gráðu	í	kennarafræðum	við	Menntavísindasvið	
Háskóla	Íslands.	Vægi	verkefnisins	er	10	ECTS-einingar.	Þegar	kom	að	því	að	velja	
viðfangsefni	fyrir	lokaverkefnið	okkar	lá	beinast	við	að	tengja	verkefnið	við	kjörsviðsgreinar	
okkar,	leiklist	og	yngri	barna	kennslu	enda	áhugaefni	okkar	beggja.	Við	skrif	ritgerðarinnar	
nýttum	við	þekkingu	okkar	og	þá	stuttu	reynslu	sem	við	höfðum	af	vettvangi	til	þess	að	
útbúa	kennsluefni	fyrir	yngri	börn	sem	nefnist	Fjársjóðsleitin.	Efnið	býður	upp	á	ótalmarga	
möguleika	fyrir	samþættingu	námsgreina	með	leik	barna	að	leiðarljósi.	Markmið	þessa	
lokaverkefnis	var	að	útbúa	kennsluefni	fyrir	1.	bekk	sem	getur	nýst	til	þess	að	brúa	bilið	milli	
leik-	og	grunnskóla	með	leik	barna	í	eldlínunni.	Verkefnið	hefur	þann	kost	að	hægt	er	að	
aðlaga	það	að	2.	og	3.	Bekk. 

Mikil	þáttaskil	verða	í	lífi	barna	þegar	þau	hefja	grunnskólanám	sitt	því	þar	breytast	
áherslur	og	hlutverk.	Oft	er	það	svo	að	leikur	barna	víkur	fyrir	bóknámi.	Það	hlýtur	að	skipta	
máli	að	flétta	leikinn	inn	í	skólastarfið	og	leyfa	nemendum	að	njóta	þess	að	læra	á	
fjölbreyttan	hátt.	Leiðsögukennari	okkar	var	Ása	Helga	Proppé	Ragnarsdóttir,	aðjúnkt	við	
kennaradeild	Háskóla	Íslands.	Við	færum	henni	okkar	bestu	þakkir	fyrir	frábæra	
leiðsögn,	ábendingar	og	hvatningu	við	skrif	verkefnisins.	Hún	hefur	mikinn	áhuga	og	
þekkingu	á	þessu	viðfangsefni	og	hefur	hún	ávallt	verið	til	staðar	fyrir	okkur.	Hlýjar	kveðjur	
og	þakkir	fá	einnig	fjölskyldur	okkar	og	vinir	fyrir	umburðarlyndi	og	stuðning.		

	

Þetta	lokaverkefni	er	samið	af	okkur	undirrituðum.	Við	höfum	kynnt	okkur	Siðareglur	
Háskóla	Íslands	
(https://ugla.hi.is/kennsluskra/index.php?tab=skoli&chapter=content&id=41969)	og	fylgt	
þeim	samkvæmt	bestu	vitund.	Við	vísum	til	alls	efnis	sem	við	höfum	sótt	til	annarra	eða	fyrri	
eigin	verka,	hvort	sem	um	er	að	ræða	ábendingar,	myndir,	efni	eða	orðalag.	Við	þökkum	
öllum	sem	lagt	hafa	okkur	lið	með	einum	eða	öðrum	hætti	en	berum	sjálfar	ábyrgð	á	því	sem	
missagt	kann	að	vera.	Þetta	staðfestum	við	með	undirskrift	okkar. 

		

Reykjavík,	20.	maí	2020	

1 Inngangur		

Skólastarf	þarf	að	höfða	til	nemenda,	efla	og	undirbúa	þá		fyrir	þann	raunveruleika	sem	tekur	
á	móti	þeim	þegar	skólagöngu	lýkur.	Starf	kennara	er	margbreytilegt	og	mikilvægt	í	námi	
barna	og	því	er	æskilegt	að	þeir	fylgist	með	nýjum	áherslum	og	leiðum	í	kennslu.	Að	vekja	
áhuga	nemenda	á	námsefninu	er	ekki	eina	hlutverk	kennara	heldur	er	ekki	síður	mikilvægt	
að	þeir	gefi	nemendum	tækifæri	til	þess	að	þroskast	og	dafna	á	skólaárum	sínum	með	því	að	
skapa	uppbyggilegt	umhverfi	og	jákvætt	andrúmsloft.	Það	er	réttur	allra	nemenda	að	þeir	uni	
sér	í	námi	og	í	samskiptum	við	aðra.	Því	er	mikilvægt	að	koma	til	móts	við	ólíkar	þarfir	
nemenda	og	leggja	áherslu	á	fjölbreyttar	aðferðir,	áherslur,	kennsluefni	og	námsmat.	Námið	
verður	þannig	einfaldlega	skemmtilegra	fyrir	bæði	nemendur	og	kennara.		

Lokaverkefni	okkar	skiptist	í	tvennt,	annars	vegar	fræðilega	umfjöllun	um	skapandi	og	
samþætt	nám	barna.	þar	sem	hafðar	eru	til	hliðsjónar	kenningar	fræðimanna,	og	hins	vegar	
leiðbeiningar	um	útfærslu	kennsluefnisins,	Fjársjóðsleitina.	Fjársjóðsleitin	er	kennsluverkefni	
þar	sem	hægt	er	að	setja	saman	námsefni	úr	öllum	áttum	og	flétta	það	inn	í	leik	barna.	Efnið	
er	ætlað	fyrir	nemendur	í	1.–3.	bekk.		

Leikur	er	stór	hluti	af	lífi	nemenda	á	þessum	aldri	enda	ein	helsta	þroska-	og	námsleið	
ungra	barna.	Með	því	að	samþætta	leik	við	aðrar	námsgreinar	getur	námið	orðið	margfalt	
skemmtilegra.	Markmið	með	kennsluefninu,	sem	í	þessu	verkefni	felst,	er	að	skapa	spennu,	
áhuga,	hvatningu	og	skemmtun	hjá	nemendum.	Með	kennsluefninu	teljum	við	að	nemendur	
verði	sterkari	leiðtogar,	öðlist	betri	sjálfsmynd,	fái	aukið	hugrekki	og	–	síðast	en	ekki	síst	–	að	
bekkjarandinn	verði	enn	betri	með	kennsluefninu	Fjársjóðsleitinni.		

	Með	skrifum	þessa	lokaverkefnis	vonumst	við	til	að	kennarar	heillist	af	áhugaverðu	
kennsluefni	til	þess	að	nota	í	skólastarfi	sínu	með	nám	og	líðan	barna	í	huga	þar	sem	aukinn	
fjölbreytileiki	og	gleði	er	í	fyrirrúmi.	

2 Leikur	barna	

Miklar	breytingar	geta	orðið	hjá	börnum	þegar	þau	ljúka	leikskólagöngu	sinni	og	byrja	í	
grunnskóla.	Til	að	mynda	verður	kennsla	formlegri	og	oft	eru	kennslubækur	í	fararbroddi.	
Meiri	kröfur	og	væntingar	eru	gerðar	til	barna	í	grunnskóla,	starfsmenn	eru	færri	miðað	við	
barnafjölda,	umhverfi	er	breytt	og	oft	á	tíðum	minni	stuðningur	frá	foreldrum	(Jóhanna	
Einarsdóttir,	2008).	Leikur	er	námsaðferð	sem	mikilvægt	er	að	nota	á	öllum	skólastigum.	
Með	leiknum	er	hægt	að	efla	áhuga	og	sköpunargleði	barna.	Börn	eiga	að	finna	fyrir	öryggi	
og	vellíðan	þegar	þau	mæta	í	skólann.	Mikilvægt	er	að	nemendur	fái	tækifæri	til	þess	að	
blómstra	í	kennslunni.	Því	þarf	í	mörg	horn	að	líta	til	þess	að	nemendur	fái	að	þroskast	og	séu	
ávallt	að	skora	á	sjálfa	sig,	setja	markmiðið	hærra	(Mennta-	og	menningarmálaráðuneytið,	
2013).	

Í	Aðalnámskrá	grunnskóla	2013	segir	að	sköpunarþrá	eigi	sér	rætur	í	forvitni	sem	er	
meðfæddur	eiginleiki	manneskjunnar.	Sköpun	stuðli	að	frumkvæði	einstaklingsins	sem	leiði	
af	sér	áhuga	þegar	nemendur	skynji	merkingu	og	gildi	þess	sem	þeir	fást	við.	Að	finna	lausnir	
getur	verið	umbun	sköpunarinnar,	að	hugsa	út	fyrir	rammann	og	sjá	hlutina	í	nýju	ljósi.	Auk	
þess	kemur	fram	í	aðalnámskrá	að	sköpun	efli	gagnrýna	hugsun	og	opni	á	möguleika	þar	sem	
sköpunarferlið	skipti	ekki	síður	máli	en	útkoman.	Í	Aðalnámskrá	grunnskóla	(2013)	stendur	
að	sköpun	í	skólastarfi	ýti	undir	frumkvæði	og	gagnrýna	hugsun	nemandans.	Þessir	þættir	
eiga	að	einkenna	alla	kennslu	og	skólastarfið	í	heild	sinni	(Mennta-	og	
menningarmálaráðuneytið,	2013).	Til	að	mynda	í	hlutverkaleik	fá	nemendur	tækifæri	til	þess	
að	leika	og	skapa	með	því	að	fara	í	og	úr	hlutverki	og	setja	sig	í	spor	annarra	(Anna	Jeppesen	
og	Ása	Helga	Ragnarsdóttir,	2004).	Nemendur	fá	tækifæri	til	þess	að	endurskapa	leik	sinn	af	
reynslu	sinni	(Jóhanna	Einarsdóttir,	2010). 

Sjálfsprottinn	leikur	á	stóran	þátt	í	vitrænni	þróun	barnsins.	Barnið	tekur	sífellt	virkan	
þátt	í	þróun	sinni.	Piaget	heldur	því	fram	að	þróun	leiks	og	þróun	vitsmuna	séu	samþætt	
ferli.	Því	getur	sjálfsprottni	leikurinn	sagt	okkur	á	óbeinan	hátt	á	hvaða	þroskastigi	barnið	er	
(Valborg	Sigurðardóttir,	1991,	bls.	32).	Fræðimaðurinn	Vygotsky	taldi	börn	þroskast	best	í	
gegnum	leik.	Þar	fá	þau	tækifæri	til	þess	að	sína	færni	sína.	Í	leiknum	er	uppgötvar	barnið	og	
deilir	um	hluti	sem	það	fær	ekki	tækifæri	til	í	daglega	lífinu.	Í	leiknum	opnast	fyrir	
þroskasvæði	þar	sem	barnið	fær	ráðrúm	til	að	þroskast	(Lillemyr,	2009).		

Þegar	börn	eru	komnir	í	grunnskóla	er	mikilvægt	að	kennarinn	leggi	áherslu	á	leikinn,	
flétti	inn	í	hann	kennslufræðilegum	tilgangi	og	taki	mið	af	Aðalnámskrá	grunnskóla	(Jóhanna	
Einarsdóttir,	2008,	bls.	168–170).	Kennarinn	skapar	aðstæður	og	umhverfi	sem	hentar	
nemendahópnum	í	leiknum.	Kennarinn	er	til	staðar	fyrir	nemendur	sína	og	grípur	inn	í	ef	
samskiptaörðugleikar	eiga	sér	stað.	Hlutverk	kennarans	er	því	afar	mikilvægt	og	hefur	hann	

áhrif	á	það	hvernig	barnið	þroskast	og	lærir	(Jóhanna	Einarsdóttir,	2008).	Gagnlegt	er	að	hafa	
í	huga	að	skapa	ögrandi	viðfangsefni	fyrir	nemandann.	Mikilvægt	er	að	skora	á	nemandann,	
setja	markið	hærra	en	taka	ávallt	mið	af	þroskasvæði	nemandans	(Lillemyr,	2009).	Æskilegt	
er	að	kennarinn	sé	tilbúinn	til	að	takast	á	við	ný	viðfangsefni,	efla	sköpunargáfu	sína	og	horfa	
á	hlutina	út	frá	mismunandi	sjónarhornum,	jafnt	í	leik	sem	öðrum	kennsluaðferðum	
(Jóhanna	Einarsdóttir,	2008).		

2.1 Hlutverkaleikur	

Hlutverkaleikir	flokkast	undir	innlifunaraðferðir	og	eru	taldir	mikilvægir	fyrir	þroska	barns	
(Anna	Jeppesen	og	Ása	Helga	Ragnarsdóttir,	2004).	Í	hlutverkaleik	læra	nemendur	að	takast	á	
við	ímyndaðar	aðstæður,	þjálfast	í	skipulagðri	og	markvissri	samvinnu	sem	eflir	félagsþroska	
þeirra.	Nemendur	þjálfast	einnig	í	framsögn	og	læra	hvernig	á	að	koma	fram	(Rannveig	Björk	
Þorkelsdóttir,	2012).			

Miklu	skiptir	að	börn	fái	tækifæri	til	þess	að	fara	í	ímyndaða	leiki	í	skólanum.	Áður	en	
börn	hefja	skólagöngu	sína	eru	þau	meira	og	minna	í	hlutverkaleikjum	ein	eða	með	öðrum.	
Leikir	geta	verið	góð	kennsluaðferð	til	að	hjálpa	nemendum	að	þroska	með	sér	hópkennd	og	
samskiptahæfni	og	stuðla	að	leikni	í	tali	og	hlustun	(Anna	Jeppesen	og	Ása	Helga	
Ragnarsdóttir,	2004).		

Allir	hafa	þörf	á	að	leika	sér	og	mega	kennarar	ekki	gleyma	því	að	„leikurinn“	inniheldur	
heilmikinn	lærdóm	(Baldwin,	2008).	Nemandinn	er	alltaf	að	prófa	að	setja	sjálfan	sig	í	ólíkar	
aðstæður	í	leik	og	notar	reynslu	sína	til	þess	að	takast	á	við	þær	tilfinningar	og	vandamál	sem	
koma	fram	í	leiknum	(Anna	Jeppesen	og	Ása	Helga	Ragnarsdóttir,	2004).	Með	hlutverkaleik	
leitast	börnin	við	að	skilja	og	viðurkenna	samhengi	milli	menningar	og	gilda	(Rannveig	Björk	
Þorkelsdóttir,	2012).	Skilningur	verður	meiri	hjá	nemandanum	þegar	hann	setur	sig	í	
hlutverk.	Hann	er	sífellt	í	samskiptum	við	aðra	nemendur	að	kanna,	uppgötva,	skapa	og	
framkvæma	(Rannveig	Björk	Þorkelsdóttir,	2018).	Til	þess	að	fá	sem	mestan	lærdóm	úr	
hlutverkaleiknum	er	mikilvægt	að	gefa	nemendum	tíma	og	næði	til	þess	að	lifa	sig	inn	í	
hlutverkin	og	skapa	þannig	aðstæður	fyrir	nemendahópinn	að	enginn	utanaðkomandi	truflun	
verði.	

2.2 Leiklist	í	skólastarfi	

Í	leiklistarkennslu	fá	nemendur	að	kynnast	sjálfum	sér,	mannlegu	eðli	og	samfélagi	sínu	
(O‘Toole,	2015).	Nemendur	fá	tækifæri	til	þess	að	skapa	og	eykst	fjölbreytni	námsins	til	
muna	þegar	leiklistarkennsla	er	annars	vegar	(Robinson,	2001). 

Heimurinn	er	sífellt	að	breytast	og	þróast	og	verða	æ	tæknivæddari.	Þrátt	fyrir	þessa	
þróun	mun	einstaklingurinn	alltaf	þurfa	að	glíma	við	sín	vandamál,	að	mati	Rannveigar	

Þorkelsdóttur	(2018).	Einstaklingurinn	þarf	að	vera	duglegur	að	rannsaka,	rýna	í	aðstæður,	
hafa	samskipti	við	aðra	og	taka	ákvarðanir	út	frá	sínum	eigin	skoðunum.	Rannveig	(2018)	
bætir	við	að	jafn	mikilvægt	sé	að	vera	leikari	og	áhorfandi	í	leiklistartímum,	allir	séu	
þátttakendur.	Nemendur	æfa	sig	í	að	tala	fyrir	framan	hópinn	og	segja	sína	skoðun	á	
hlutunum.	Á	sama	tíma	fá	nemendur	uppbyggilega	eða	neikvæða	gagnrýni	sem	þeir	taka	
með	í	reynslubanka	sinn. 

Leiklistarkennsla	getur	haft	jákvæð	áhrif	á	nemendur,	félagsleg	samskipti	verða	betri	og	
nemendur	styrkja	um	leið	sjálfsmynd	sína	(Rannveig	Björk	Þorkelsdóttir,	2018).	Hver	
nemandi	hefur	sinn	styrkleika	og	birtist	sköpunargáfa	hans	í	ólíkum	myndum,	svo	sem	
hæfileikum	og	athöfnum	hans	(Robinson,	2001).	Í	kennslunni	er	markvisst	verið	að	styrkja	
hvern	og	einn	nemenda.	Það	er	mikilvægt	að	nemendum	finnist	þeir	öruggir	inni	í	
leiklistarstofunni.	Nemendur	eiga	fá	tækifæri	til	þess	að	koma	hugmyndum	sínum	og	
hugsunum	á	framfæri,	læra	að	hlusta	á	aðra	og	bera	virðingu	fyrir	samnemendum	sínum.	Í	
leiklistarkennslu	fá	nemendur	tækifæri	til	þess	að	vinna	með	þau	mál	sem	liggja	þeim	á	
hjarta.	Hvað	er	það	sem	skiptir	nemendahópinn	máli	þessa	stundina	(Rannveig	Björk	
Þorkelsdóttir,	2018)?	Rannveig	(2018)	telur	að	þegar	leiklist	er	notuð	geti	hún	haft	þau	áhrif	
á	nemendur	að	þeir	verði	óhræddari	við	að	takast	á	við	fjölbreytt,	krefjandi	verkefni	og	þeir	
öðlast	reynslu	í	að	koma	fram	og	eiga	í	samskiptum	við	aðra.	Leiklistarkennsla	hjálpar	
nemendum	að	skilja	sögu,	menningu	og	samfélag	í	heild	um	leið	og	hún	hjálpar	þeim	að	
þroskast	sem	einstaklingar	og	vera	þátttakendur	í	sínu	eigin	menningarsamfélagi. 

Hægt	er	að	samþætta	leiklist	við	flest	allar	námsgreinar	skólastarfsins	(Eisner,	2002).	
Leiklistarkennarinn	fær	tækifæri	til	þess	að	stuðla	að	viðhorfsbreytingu	og	vera	
umbreytilegur.	Mikilvægt	er	að	geta	víkkað	sjóndeildarhring	sinn	og	vera	viljugur	til	þess	að	
endurskoða	kennslu	sína	og	hvaða	kennsluaðferðir	eru	notaðar	(Taylor,	2000).	Hann	þarf	að	
hugleiða	kennsluna	og	horfa	með	gagnrýni	á	sitt	faglega	starf.	Hann	á	að	vera	tortrygginn	
gagnvart	því	námsefni	sem	hefur	ekki	verið	prófað	inni	í	kennslustofunni.	Hann	þarf	sífellt	að	
þróa	og	rannsaka	hvaða	leiðir	henta	best	fyrir	kennsluna	og	afla	sér	meiri	þekkingar.	
Kennarinn	lærir	stöðugt	af	nemendum	sínum	í	leiklistartímum.	Hann	þarf	að	taka	þann	
lærdóm	til	greina	og	hrinda	honum	í	framkvæmd	(Rannveig	Björk	Þorkelsdóttir,	2018). 

Það	er	mikilvægt	að	horfa	á	alla	þætti	starfseminnar	sem	á	sér	stað	í	leiklistarkennslu.	
Leiklistarkennarinn	þarf	að	berjast	fyrir	því	að	vera	viðurkenndur	fagmaður	innan	veggja	
skólans	og	tilheyra	skólasamfélaginu,	eins	og	t.d.	með	því	að	fá	sína	eigin	kennslustofu	með	
góðri	aðstöðu.	Í	leiklist	gefst	nemendum	tækifæri	til	þess	að	umbreyta	því	sem	er	til	staðar.	
Að	vinna	með	leiklist	sem	listform	gefur	nemendum	möguleika	á	því	að	koma	með	nýjar	
áherslur	og	breytingar	út	í	samfélagið	(Rannveig	Björk	Þorkelsdóttir,	2018).	Eisner	(2002)	

telur	að	þau	verkfæri,	sem	leiklistarkennsla	hefur	upp	á	að	bjóða,	hjálpi	nemendum	í	þeim	
skapandi	viðfangsefnum	sem	þeir	leggja	fyrir	sig	í	framtíðinni.	

3 Uppeldishlutverk	grunnskóla	

Skólaganga	barna	var	gerð	að	skyldu	í	byrjun	20.	aldar,	en	viðhorfið	var	þannig	að	heimilin	
skyldu	sjá	um	uppeldi	og	umönnun	en	skólinn	ábyrgjast	menntun	og	fræðslu.	Á	þeim	tíma	
virðist	sem	umönnun	og	menntun	hafi	verið	óskyldir	þættir.	Á	síðustu	árum	hefur	orðið	sú	
breyting	í	þjóðfélaginu	að	aukin	vinna	beggja	foreldra	hefur	þau	áhrif	að	stofnanir	og	
sérfræðingar	koma	enn	meira	að	uppeldi	barna	en	áður	(Nanna	Kristín	Christiansen,	2007).	
Kröfur	á	hendur	kennara	hafa	aukist	með	tímanum	ef	taka	má	mið	af	rannsókn	Ingólfs	
Ásgeirs	Jóhannessonar	(1999).	Þátttakendur	í	þeirri	rannsókn	létu	í	ljós	þá	skoðun	að	
uppeldishlutverkið	hefði	færst	í	auknum	mæli	af	heimilum	til	skólanna	(Erla	Sif	Markúsdóttir	
og	Lilja	M.	Jónsdóttir,	2016).	Þetta	má	rekja	til	þess	að	börn	dvelja	lengur	í	skólum	vegna	
aukinnar	vinnu	foreldra	utan	heimilis.	Foreldra	skortir	tíma	til	þess	að	sinna	börnum	sínum	
vegna	vinnuálags.	Foreldrar	treysta	því	enn	frekar	á	stuðning	kennara	og	starfsmanna	
skólans	(Nanna	Kristín	Christiansen,	2007).	

Sigrún	Júlíusdóttir	(2001)	hefur	greint	frá	þeim	vanda	sem	hefur	komið	upp	í	samstarfi	
kennara	og	foreldra	í	því	nútímasamfélagi	sem	við	búum	við.	Skortur	er	á	samstillingu	og	
samstarfi	þessara	aðila.	Það	er	óljóst	hver	hefur	umsjón	með	hverju	þegar	kemur	að	uppeldi	
og	velferð	barnanna.	Hver	á	að	siða	þau	til,	leggja	þeim	línurnar	og	vera	þeim	fyrirmynd?	Að	
fjölmörgum	þáttum	þarf	að	huga	í	slíkri	samvinnu	en	þessir	aðilar	geta	þó	verið	sammála	um	
að	velferð	barnanna	er	í	forgangi.	Kennarar	eru	sammála	um	að	þeir	beri	ábyrgð	á	námi	
nemenda	sinna	en	eru	óánægðir	með	uppeldishlutverkið	sem	leggur	aukaálag	á	starfið.	
Kennarar	kjósa	að	halda	í	venjubundin	viðhorf	um	ábyrgðarskiptingu,	þannig	að	kennarar	sjái	
um	námið	en	foreldrarnir	um	uppeldið.	Þeir	ætlast	þó	til	að	foreldrar	séu	virkir	þátttakendur	
í	námi	barna	sinni	(Nanna	Kristín	Christiansen,	2005).		

Í	Aðalnámskrá	grunnskóla	2011	er	kveðið	á	um	að	menntastofnanir	gegni	bæði	uppeldis-	
og	menntunarhlutverki:	kennarar	gegna	þar	lykilhlutverki.	Kennarastéttin	skipar	ótalmörg	
hlutverk	í	starfsemi	skólans,	t.d.	kennslu,	stjórnun,	uppeldi,	fræðslu,	rannsóknir	og	önnur	
störf.	Í	starfi	kennarans	felst	ekki	einungis	að	miðla	þekkingu	til	nemenda	heldur	einnig	að	
taka	þátt	í	uppeldi	þeirra	(Mennta-	og	menningarmálaráðuneyti,	2013).	Í	skólunum,	þar	sem	
margir	nemendur	koma	saman,	fer	óhjákvæmilega	fram	félagslegt	uppeldi	og	þar	þarf	aga	
(Hildigunnur	Gunnarsdóttir,	2006).	

Í	Skólastefnu	KÍ	(Kennarasamband	Íslands,	2018)	kemur	fram	að	helstu	markmið	
skólastarfs	séu	að	efla	menntun,	þroska	og	velferð	nemenda	í	samræmi	við	stefnur	skólanna.	
Náminu	er	háttað	þannig	að	hagsmunir	og	menntun	nemenda	er	í	fyrirrúmi.	Kennarar	skulu	
koma	fram	við	nemendur	af	virðingu,	sýna	þeim	umhyggju	og	gott	fordæmi.	Markmið	
skólastarfsins	og	kennara	er	að	uppfylla	þær	kröfur	sem	hafa	verið	taldar	upp	hér	að	framan.	

Til	þess	að	svo	megi	verða	þá	verður	að	líta	heildrænt	á	þarfir	nemenda	og	stór	hluti	þessara	
þarfa	gæti	flokkast	undir	uppeldi.	Nám	og	uppeldi	verða	ekki	skilin	að	frá	upphafi	til	loka	
skólagöngunnar.	

Til	þess	að	kennarar	geti	mætt	kröfum	samfélagsins	í	dag	þurfa	þeir	að	vera	fagmenn	á	
mörgum	sviðum	og	búa	yfir	fjölþættri	þekkingu.	Þeir	þurfa	að	geta	ráðið	við	erfiðar	
aðstæður,	verið	nemendum	fyrirmyndir	og	stuðlað	að	árangursríkri	menntun	á	sama	tíma	
(Gerður	G.	Óskarsdóttir,	2014).	Kennarar	geta	þó	ekki	komið	til	móts	við	alla	þessa	þætti	án	
foreldra,	það	kemur	enginn	í	stað	þeirra.	Kennarar	þurfa	því	að	huga	að	samstarfi	heimilis	og	
skóla.	Á	meðan	enginn	umræða	fer	fram	um	ábyrgðar-	og	hlutverkaskiptingu	á	milli	kennara	
og	foreldra	er	hætta	á	að	það	bitni	á	börnunum	(Nanna	Kristín	Christiansen,	2007).	

3.1 Samstarf	heimilis	og	skóla	

Í	Aðalnámskrá	grunnskóla	2011	er	bent	á	mikilvægi	þess	að	grunnskólar	hugi	að	jákvæðu	
samstarfi	milli	heimilis	og	skóla	með	það	markmið	að	farsælt	skólastarf,	öryggi	nemenda	og	
velferð	verði	tryggt.	Þar	gegnir	umsjónarkennari	lykilhlutverki	(Mennta-	og	
menningarmálaráðuneyti,	2013).		

Skólastarfið	samanstendur	af	starfsfólki,	nemendum	og	foreldrum	sem	mynda	
skólasamfélagið	í	hverjum	skóla.	Samvinna	við	mótun	þessa	samfélags	er	lykilatriði	til	þess	að	
samstarfið	gangi	vel	þar	sem	ríkir	samkomulag	um	áherslur	og	meginviðmið.	Það	er	
sameiginleg	ábyrgð	þessara	aðila	að	leiða	nemendur	í	rétta	átt	að	menntun	og	velferð	þeirra,	
byggja	þarf	samstarfið	á	trausti,	virðingu	og	upplýsingamiðlun	á	báða	bóga,	sameiginlegum	
ákvörðunum	og	vinnureglum	í	uppeldisstarfi	skólans	(Mennta-	og	menningarmálaráðuneyti,	
2013).	Kennarar	líta	svo	á	að	samráð	við	foreldra	og	nemendur	sé	mikilvægur	þáttur	í	
velsæld	nemenda	(Nanna	Kristín	Christiansen,	2007).	

Staða	foreldra	er	ólík	hvað	varðar	væntingar	og	óskir	þeirra	um	menntun	barna	sinna,	af	
hálfu	foreldra	er	mismikil	þátttaka	og	samstarf	við	skólasamfélagið.	Rannsakendur	hafa	bent	
á	fjölmarga	þætti	sem	geta	haft	áhrif	á	þátttöku	foreldra	í	námi	barna	sinna,	til	dæmis	félags-	
og	efnahagsleg	staða,	menntun,	andleg	og	líkamleg	heilsa	og	hvort	foreldrar	búi	saman	eður	
ei.	Umsjónarkennari	á	að	stuðla	að	því	að	efla	samstarf	foreldra	og	skóla.	Mikilvægt	er	að	
vinna	að	góðu	upplýsingaflæði	milli	heimilis	og	skóla,	það	er	undirstaða	undir	árangursríkt	
skólastarf	(Gerður	G.	Óskarsdóttir,	2014).	Skólinn	ber	ábyrgð	á	að	slíkt	samstarf	sé	á	milli	
þessara	tveggja	aðila	og	að	því	sé	haldið	út	þar	til	skólagöngu	barnsins	lýkur.	Æskilegt	er	að	
foreldrar	taki	virkan	þátt	í	menntun	og	starfi	barna	sinna	og	ábyrgist	þannig	nám	og	uppeldi	
þeirra	(Mennta-	og	menningarmálaráðuneyti,	2013).	Jákvætt	viðhorf	foreldra	og	kennara	til	
skóla	og	menntunar	skilar	sér	í	jákvæðara	viðhorfi	nemenda	til	náms	og	skólaumhverfisins	
(Hildigunnur	Gunnarsdóttir,	2006).	Menntun	æskulýðsins	er	skilyrði	fyrir		góðum	árangri	og	

velgengni	í	lífinu.	Því	er	mikilvægt	að	heimilin	og	skólarnir	vinni	saman	að	því	markmiði.	Að	
öðrum	kosti	er	hætt	við	að	önnur	höndin	rífi	það	niður	sem	hin	byggir	upp	(Guðmundur	
Finnbogason,	1994).	

4 Nemendamiðað	nám	

Nemendamiðað	nám	felst	í	málbeitingu,	aðferðum	og	tækni	þar	sem	nemendur	eru	í	
forgrunni	og	kennari	gegnir	óverulegu	hlutverki.	Með	slíkri	kennslu	leyfist	nemendum	upp	að	
ákveðnu	marki	að	ráða	hvaða	aðferðir	þeir	nota.	Aðferðirnar	stuðla	oft	að	því	að	
sköpunargáfa	nemenda	blómstrar.	Einstaklingsmiðaðar	aðferðir	og	þarfir	nemenda	eru	í	
forgrunni	í	nemendamiðuðu	námi;	þannig	getur	kennslan	verið	mjög	hvetjandi	og	hagstæð	
fyrir	nemendur	(Þórunn	Óskarsdóttir,	2003)	

Starfshópi	á	vegum	Reykjavíkurborgar	var	ætlað	að	vinna	að	þvi	að	auka	nemendamiðað	
skólastarf.	Í	skýrslu	starfshópsins,	sem	kom	út	2015,	kemur	fram	að	nemendur	geta	haft	
meiri	áhrif	á	nám	sitt	og	námsumhverfi	í	nemendamiðuðu	námi.	Mikil	þörf	er	á	fjölbreyttu	
námsframboði	til	þess	að	tryggja	að	allir	nemendur	finni	eitthvað	sem	vekur	áhuga	þeirra	í	
skólanum.	Mikla	áherslu	skal	einnig	leggja	á	samvinnu	og	lýðræðisleg	vinnubrögð	(Skóla-	og	
frístundasvið	Reykjavíkurborgar,	2015).		

Í	öllu	námi	verður	að	nýta	ólíka	starfshætti	og	þannig	koma	til	móts	við	fjölbreyttar	þarfir	
mismunandi	einstaklinga.	Til	þess	að	stuðla	að	alhliða	þroska,	menntun	og	velferð	allra	
nemenda	verður	skólinn	að	taka	mið	af	námsþörfum	hvers	og	eins	(Mennta-	og	
menningarmálaráðuneyti,	2013).	Á	hverju	skólastigi	er	mikilvægt	að	tekið	sé	tillit	til	ábyrgðar	
og	áhuga	nemenda	á	náminu	(Mennta-	og	menningarmálaráðuneytið,	2013).	Grunnskólum	
ber	skylda	til	þess	að	mennta	hvert	og	eitt	barn	á	árangursríkan	hátt	og	sveitarfélög	eru	
skyldug	til	þess	að	veita	öllum	börnum	tækifæri	í	viðeigandi	námi,	sama	við	hvaða	aðstæður	
þau	búa,	hvort	þau	eru	fötluð	eða	ófötluð,	hvort	um	er	að	ræða	börn	úr	minnihlutahópum	
o.s.frv.	(Skóla-	og	frístundasvið,	2015).	Nemendamiðað	nám	byggist	á	kenningum	
hugsmíðahyggju	(Land	o.fl.,	2012).	Í	henni	er	litið	á	virka	þátttöku	sem	forsendu	þess	að	námi	
eigi	sér	stað.	Nemendur	geta	byggt	sjálfir	upp	skilning	og	þekkingu	með	því	að	vera	virkir	
þátttakendur	í	uppbyggingu	námsins,	aðstæðum	og	umhverfi.	Daglegt	starf	skólans	þarf	að	
vera	sveigjanlegt	til	þess	að	allir	nemendur	geti	myndað	sínar	eigin	aðstæður,	viðfangsefni	og	
vinnubrögð	(Anna	Kristín	Sigurðardóttir	og	Sigrún	Harpa	Magnúsdóttir,	2018).	
Nemendamiðað	nám	getur	stuðlað	að	menntun	barna	á	mörgum	sviðum,,	t.d.	skapað	
ábyrgðartilfinningu	hjá	nemendum	og	aukið	sjálfstraust	en	það	verðmætasta	sem	það	getur	
kennt	þeim	er	gagnrýnin	hugsun.	Að	vera	gagnrýninn	einstaklingur	sem	ber	ábyrgð	á	eigin	
námi,	felur	í	sér	miklu	meira	en	einungis	það	að	spyrja	spurninga,	dýpri	hliðar	á	gagnrýnni	
hugsun	eru	til	dæmis	vitund	um	eigin	hagsmuni,	athugun	ólíkra	sjónarhorna	og	beiting		
rökhugsunar	(Petro,	2017,	13.	apríl). 

4.1 Einstaklingsmiðað	nám	

Skipulag	einstaklingsmiðaðs	náms	tekur	mið	af	stöðu	og	þörfum	hvers	og	eins	en	ekki	
hópsins	í	heild	sinni	eða	bekkjar	í	grunnskóla.	Í	slíku	skipulagi	geta	nemendur	fengist	við	ólík	
viðfangsefni	í	stað	þess	að	allir	nemendur	læri	það	sama	á	sama	tíma.	Bæði	er	hægt	að	láta	
nemendur	vinna	eina	eða	í	hópum.	Nemendur	bera	ábyrgð	á	námi	sínu	og	nám	hvers	og	eins	
byggist	á	einstaklingsáætlun.	Einstaklingsmiðað	nám	er	ætlað	til	þess	að	nemandi	geti	tekist	
á	við	námsefni	og	aðferðir	sem	henta	honum	(Ingvar	Sigurgeirsson,	2005).	

Gjarnan	er	lögð	áhersla	á	að	nemandi	taki	þátt	í	að	skipuleggja	nám	sitt,	setji	sér	
markmið,	áætli	afköst	og	taki	aukna	ábyrgð	á	eigin	námi.	Kennari	og	nemandi	koma	yfirleitt	
saman	á	reglulegum	fundum	þar	sem	kennslan	er	skipulögð.	Þar	eru	málin	skoðuð,	áætlun	
endurskoðuð	og	rætt	hvað	sé	fram	undan	í	námi	nemandans.	Gengið	er	mislangt	við	að	beita	
þessari	aðferð	en	einstaklingskennslu	er	gjarnan	beitt	í	lestri,	stafsetningu,	skrift	og	
stærðfræði.	Með	þessari	aðferð	getur	nemandi	farið	á	sínum	hraða	í	náminu	og	unnið	að	því	
að	ná	á	þennan	hátt	markmiðum	sínum	sem	sett	hafa	verið	í	samráði	við	kennara.	Síðan	má	
taka	stöðupróf	til	að	sjá	hvar	nemandinn	stendur.	Við	skipulag	slíkrar	kennslu	eru	oft	höfð	til	
hliðsjónar	hæfniviðmið	skólanámskrár	eða	aðalnámskrár	(Ingvar	Sigurgeirsson,	2011,	ágúst).	

Carol	Ann	Tomlinson	(2014)	hefur	skrifað	margar	bækur	og	greinar	um	einstaklingsmiðað	
nám,	þar	á	meðal	bókina	The	differentiated	classroom:	Responding	to	the	needs	of	all.	Carol	
telur	að	einstaklingsmiðað	nám	sé	leiðin	til	þess	að	tryggja	að	kennsla	og	nám	sé	aðlagað	að	
þörfum	hvers	og	eins	nemanda.	Hún	bætir	við	að	í	raun	og	veru	ættu	markmið	allra	kennara	
að	snúast	um	að	nemendur	læri	eins	vel	og	þeir	mögulega	geta.	Afar	sjaldgæft	er	að	kennari	
gangi	inn	í	skólastofu	þar	sem	allir	nemendur	hafi	sömu	þarfir,	þar	sem	t.d.	allir	tala	sama	
tungumálið,	sama	menning	ríki,	að	þeir	hafi	sömu	félagslegu	og	efnahagslegu	stöðu,	sama	
bakgrunn	o.s.frv.	Það	hlýtur	að	vera	mikilvægt	að	skoða	þörfina	fyrir	kennslu	sem	tekur	mið	
af	mismunandi	stöðu	nemenda.	Margir	nemendur	koma	í	skóla	með	ólíkar	þarfir	sem	ekki	er	
tekið	tillit	til,	öllum	nemendahópum	þarf	að	sinna	á	þann	hátt	sem	þeir	eiga	
skilið.	Einstaklingsmiðað	nám	gefur	til	kynna	að	nemendur	verði	sterkari	námsmenn	þegar	
þeir	axla	meiri	ábyrgð	á	eigin	námi.	Þeir	setja	sín	eigin	markmið	og	vita	hvar	þeir	standa.	
Þannig	geta	nemendur	nálgast	sitt	nám	með	sínum	eigin	leiðum	í	átt	að	góðum	námsárangri	
(Tomlinson,	2014).		

5 Samþætting	námsgreina	

Samþætting	námsgreina	verður	þegar	tveimur	eða	fleiri	námsgreinum	er	fléttað	saman	í	
þeim	tilgangi	að	gefa	nemendum	færi	á	fjölbreyttum	kennsluháttum	og	veita	þeim	aðstoð	
við	að	fá	heildarsýn	yfir	námið.	Með	því	að	nýta	þessa	leið	fá	nemendur	tækifæri	til	þess	að	
starfa	með	kennurum	og	geta	þannig	dýpkað	skilning	sinn	og	ólík	viðhorf.	Nemendur	er	
hvattir	til	þess	að	taka	ákvarðanir,	vinna	saman	og	þjálfa	alls	konar	færni	(Bamford,	2009;	
Lilja	M	Jónsdóttir,	1996;	Robinson,	2001).	

Samkvæmt	aðalnámskrá	eiga	nemendur	að	fá	möguleika	til	að	takast	á	við	fjölbreytt	
verkefni	og	námsaðferðir	sem	krefja	þá	til	þess	að	samþætta	vitneskju	sína	og	leikni	við	
daglegt	líf,	samskipti	og	áhugamál.	Með	samþættingu	myndar	kennslan	eina	heild	í	hugum	
nemenda	sem	kemur	að	góðum	notum	þegar	nemendur	fara	að	takast	á	við	áskoranir	í	
hversdagsleikanum.	Námsgreinar	eru	stór	hluti	af	skipulagi	skólastarfsins	en	þær	eru	ekki	
markmið	í	sjálfum	sér	heldur	eru	þær	stuðningur	kennara	við	að	mennta	hvern	nemanda	í	átt	
að	auknum	þroska	(Mennta-	og	menningarmálaráðuneytið,	2013).	

Í	samfélaginu	eru	verkefni	yfirleitt	ekki	sundurgreind	og	einangruð	heldur	
samofin	mörgum	þáttum.	Þetta	er	mikilvægt	að	hafa	í	huga	við	skipulag	
skólastarfs.	Því	ætti	að	vera	áhersla	á	samþættingu	námsgreina,	þar	sem	horft	er	
til	verkefna	sem	hafa	snertifleti	við	margar	námsgreinar.	Þannig	má	nálgast	það	
markmið	að	gera	námið	merkingarbærara	fyrir	nemendur,	skýra	fyrir	þeim	
samhengi	fræðigreina	og	nauðsyn	þess	að	hafa	innsýn	í	heim	þeirra.		
(Mennta	og	menningamálaráðuneyti,	2013).				

Í	lögum	um	grunnskóla	er	bent	á	að	nemendur,	sem	stunda	grunnskólanám,	eigi	rétt	á	
kennslu	sem	hentar	hverjum	og	einum	í	hvetjandi	námsumhverfi.	Taka	skal	mið	af	almennri	
vellíðan	og	þörfum	nemenda.	Skólum	ber	í	störfum	sínum	að	haga	háttum	sínum	þannig	að	
nemendur	fái	að	vaxa	og	dafna	á	öruggan	og	traustvekjandi	hátt.	Nemendur	eiga	rétt	á	að	
barnæska	þeirra	skíni	í	gegn	í	starfi	skólans.	Einnig	kemur	fram	í	lögunum	að	hver	grunnskóli	
skuli	ákveða	hvort	námsgreinar	séu	aðgreindar	eða	samþættar	(Lög	um	grunnskóla	nr.	
91/2008).	Til	þess	að	fylgja	lögum	grunnskóla	og	ákvæðum	Aðalnámskrár	grunnskóla	þarf	að	
bjóða	öllum	nemendum	upp	á	kennsluaðferðir	við	hæfi	hvers	og	eins.	Gefa	þarf	nemendum	
tækifæri	til	þess	að	takast	á	við	mismunandi	áskoranir	og	efla	þátttöku	þeirra	í	daglegu	lífi	
(Dewey,	1916,	2000b).	Ein	af	leiðunum	til	að	koma	til	móts	við	þessar	kröfur	er	samþætting	
námsgreina.	Samþætting	námsgreina	veitir	svigrúm	til	að	efla	skapandi	hugsun	nemenda,	
bæði	á	skólatíma	og	eftir	kennslustundir	þegar	nemendur	ígrunda	námsreynslu	sína	og	
tengja	við	nýja	reynslu	og	þekkingu.	Slíkt	stuðlar	að	heildstæðu	námi	(Martin,	Franc	og	
Zounková,	2004).	

Með	samþættingu	leikja	og	annarra	námsgreina	má	gefa	nemendum	tækifæri	til	þess	að	
leita	lausna	sjálfir	og	vinna	að	sameiginlegri	niðurstöðu.	Gjarnan	er	unnið	í	hópavinnu	en	í	
samráði	og	samskiptum	nemenda	í	slíkri	hópavinnu	má	ætla	að	þekking	þeirra	og	skilningur	á	
viðfangsefninu	aukist.	

6 Skapandi	nám	

Sköpun	(e.	creativity)	gegnir	stóru	hlutverki	í	námi	og	þroska	barna.	Í	sköpun	fyllist	
einstaklingurinn	eldmóði	og	fær	tækifæri	til	þess	að	fara	nýjar	leiðir	og	vera	skapandi	
(Robinson,	2001).	John	Dewey	telur	að	einstaklingurinn	læri	af	reynslunni	og	með	því	að	
framkvæma	hlutina	sjálfur	öðlist	hann	meiri	skilning	á	efninu.	Í	hugmyndafræði	Deweys	á	
barnið	sífellt	að	uppgötva	og	læra	af	ferlinu	sem	á	sér	stað.	Nemendur	læra	mest	þegar	þeir	
fá	að	framkvæma	hlutina	sjálfir	eins	og	Dewey	orðaði	það:	„learning	by	doing“	eða	á	íslensku	
„læra	með	því	að	framkvæma“.	Nemandinn	þarf	að	fá	að	kanna	hlutina	sjálfur	og	læra	af	
reynslunni	(Dewey,	2000).	

Sköpun	hefur	margar	birtingarmyndir,	til	að	mynda	munnlega	og	leikræna	tjáningu,	leik,	
myndverk	og	tóna.	Í	sköpunarferli	á	sér	stað	ýmiss	konar	þróun,	einstaklingurinn	er	sífellt	að	
þjálfa	ímyndunaraflið,	þróa	hugmyndir	sínar	og	finna	nýjar	leiðir.	Upp	geta	komið	vandamál	
þegar	einstaklingur	hefur	ekki	nægar	upplýsingar	í	höndunum.	Nemandinn	fær	þá	tækifæri	
til	þess	að	auka	þekkingu	sína	og	afla	sér	enn	meiri	skilnings	á	hlutunum	(Robinson,	2001).	
Nauðsynlegt	er	að	leggja	fyrir	nemendur	krefjandi	verkefni	sem	reyna	á	ímyndunaraflið	og	
eflir	sköpunargáfu	þeirra	(Eisner,	2002).	Hver	einstaklingur	hefur	styrkleika	til	þess	að	nýta	
sköpunarkraft	sinn,	túlka	verkið,	sem	hann	vinnur	að,	og	móta	aðstæður	og	umhverfi	út	frá	
því.	Æskilegt	er	að	kennarinn	gæti	þess	að	skapa	réttu	aðstæðurnar	fyrir	nemendur	sína.	Allir	
eiga	rétt	á	tjá	sig	og	er	mikilvægt	að	allir	fái	tækifæri	til	þess	(Ása	Helga	Ragnarsdóttir	og	
Rannveig	Björk	Þorkelsdóttir,	2010).	Kennsluaðferðin	innlifunaraðferð	og	tjáning	krefst	þess	
af	nemendum	að	þeir	lifi	sig	inn	í	aðstæður	og	tjái	sig	á	skapandi	hátt	(Ingvar	Sigurgeirsson,	
2013).	Fjölbreytnin	þarf	að	vera	í	fyrirrúmi	og	gott	er	ef	nemendur	fá	frelsi	til	þess	að	útfæra	
hlutina	á	sinn	hátt	(Mennta-	og	menningarmálaráðuneytið,	2013).	Að	mati	Ingvars	
Sigurgeirssonar	(2013)	er	mikilvægt	að	kennari	beiti	skapandi	kennsluaðferðum	og	styðji	við	
hugmyndir	nemandans.	Kennarinn	þarf	að	virkja	nemendur	með	skapandi	viðfangsefnum,	
hafa	góða	stjórn	á	hópnum,	spyrja	opinna	spurninga,	hlusta	á	nemendur	sína	og	efla	og	örva	
áhuga	þeirra.	Samfélagið	býður	upp	á	fjölbreytt	skapandi	verkefni	og	ólíkar	tjáningarleiðir.	
Mikilvægt	er	að	nemendur	fái	að	upplifa	þessa	þætti	samfélagsins	og	að	þeir	endurspeglist	í	
skólakerfinu	(Robinson,	2001).	Að	nota	skapandi	kennsluhætti	í	skólastarfi	getur	haft	jákvæð	
áhrif	á	þroska	nemenda.	Þeir	öðlast	betri	skilning	á	efninu,	verða	virkari	þátttakendur	og	
áhugi	eykst.	Nemendur	eru	jákvæðari	gagnvart	umhverfi	sínu,	fara	að	tengja	saman	
viðfangsefni	og	fá	meiri	skilning	á	náminu.	Námið	verður	þeim	nemendum,	sem	fá	að	
kynnast	skapandi	skólastarfi,	meira	virði	(Eisner,	2002).	

7 Fræði	og	kennsla	

Markmið	verkefnisins	er	að	búa	til	fjölbreytt,	spennandi	og	skapandi	kennsluefni	fyrir	
nemendur	í	1.–3.	bekk.	Þar	sem	leikur	er	mikilvæg	námsaðferð	í	öllu	skólastarfi	fannst	okkur	
tilvalið	að	búa	til	kennsluefni	þar	sem	leikur	barna	er	settur	í	1.	sæti	samhliða	því	að	styðja	
við	nám,	þroska	og	þarfir	nemandans	(Aðalnámskrá	grunnskóla,	2013).	Kennsluefnið	heitir	
Fjársjóðsleitin	og	tengist	viðfangsefni	kennsluefnisins	Sjóræningjum	á	einn	eða	annan	hátt.	
Miklu	skiptir	að	börn	fái	tækifæri	til	þess	að	njóta	sín	í	hlutverkaleikjum,	efli	samskiptahæfni	
sína	og	virki	ímyndunaraflið	(Anna	Jeppesen	og	Ása	Helga	Ragnarsdóttir,	2004).	Í	
Fjársjóðsleitinni	gefst	nemendum	tækifæri	til	þess	að	fara	í	hlutverk	þegar	þeim	hentar.	Það	
er	aldrei	skylda	að	nemendur	fari	í	hlutverk	en	kennarinn	gefur	nemendum	sínum	tækifæri	
og	aðstæður	til	þess.	Nemandi	hefur	alltaf	val	um	að	vera	t.d.	í	hlutverki	sjóræningja	eða	
algjörlega	hann	sjálfur.	Við	gerð	kennsluefnisins	fannst	okkur	mikilvægt	að	huga	að	
uppeldishlutverki	grunnskóla	þar	sem	nú	til	dags	koma	kennarar	og	starfsmenn	skólana	
sífellt	meira	að	uppeldi	barna	(Nanna	Kristín	Christiansen,	2007).	Einnig	er	lögð	áhersla	á	
samþættingu	námsgreina	þar	sem	fjölbreyttum	kennsluháttum	er	beitt	og	nemendamiðað-	
og	einstaklingsmiðað	nám	er	í	fyrirrúmi.	Kennsluefninu	fylgja	fjölbreytt	verkefni	sem	eru	
einföld	í	notkun.	Viðfangsefni	kennsluefnisins	tengjast	leiklist,	ritun,	tjáningu,	framsögn,	
dansi,	skapandi	föndri	og	orðaforða.	Hvaða	kennari	sem	er	á	að	geta	kennt	þau	verkefni	sem	
fylgja	Fjársjóðsleitinni	þar	sem	skýrar	og	greinargóðar	útskýringar	fylgja	hverju	verkefni.	Með	
þessu	kennsluefni	vonumst	við	til	þess	að	allir	nemendur	verði	virkir	í	kennslustundum	og	að	
sköpunargáfa	þeirra	eflist	og	örvist. 

Í	næsta	kafla	má	finna	kennsluefnið	þar	sem	allir	kaflarnir	í	þessari	ritgerð	eru	hafðir	í	
huga	og	fléttaðir	saman	í	eina	heild. 

Fjársjóðsleitin 
	

Verkefnið	Fjársjóðsleitin	er	hugsað	fyrir	nemendur	í	1.–3.	bekk	sem	

uppbrot	í	þeirra	hefðbundna	skólastarfi.		

	

Í	Fjársjóðsleitinni	eru	leyst	ýmis	verkefni	á	stóru	fjársjóðskorti	sem	

nemendurnir	útbúa	í	samvinnu	við	kennara	sinn.	Verkefnin	eru	sett	inn	í	

svokallaða	„lása“	sem	þarf	að	opna	með	ímynduðum	lykli.	Þegar	búið	er	að	

opna	einn	lás	og	leysa	tilheyrandi	verkefni	má	byrja	á	þeim	næsta.	Þegar	búið	

er	að	leysa	öll	verkefnin	kemst	nemendahópurinn	að	lokapunkti	verkefnisins.	

Lokapunkturinn	er	X-ið.	Á	lokapunktinum	fær	hópurinn	umbun	fyrir	

verkefnavinnuna.	Umbunina	velur	hópurinn	í	sameiningu	með	kennaranum	

sínum	áður	en	fjársjóðsleitin	hefst.		

Þetta	gætu	verið	hugmyndir	fyrir	X-ið:	

Bekkjarkvöld/partý,	leikjadagur,	foreldrafótbolti,	baka	kókoskúlur,	horfa	á	

bíómynd,	fá	að	koma	með	sparinesti	í	skólann,	t.d.	snúð,	súkkulaðikex,	snakk,	

svala	eða	kókómjólk.	

	

Kennarinn	velur	verkefni	inn	í	lásana	samkvæmt	kennsluáætlun	bekkjarins	eða	

fær	hugmyndir	úr	Fjársjóðsleitinni.	Síðar	í	bókinni	koma	hugmyndir	að	

sex	verkefnum	sem	setja	má	inn	í	lásana.	Í	verkefnunum	sex	er	lögð	áhersla	á	

leiklistaræfingar,	sköpun,	kyrrmyndir,	látbragð,	ritun,	framsögn,	tjáningu,	dans	

og	orðaforða.	Hægt	er	að	ljósrita	öll	formin	og	verkefnin	beint	upp	úr	bókinni.	 

Mikilvægt	er	að	vanda	valið	á	þeim	verkefnum	sem	fara	inn	í	lásana	og	leggja	

áherslu	á	leik	barna.	

Í	Fjársjóðsleitinni	er	kennsluaðferðin	„innlifunaraðferð	og	tjáning“	

fremst	í	flokki.	Aðferðin	krefst	þess	af	nemendum	að	þeir	lifi	sig	inn	í	aðstæður	

og	tjái	sig	á	skapandi	hátt	(Ingvar	Sigurgeirsson,	2013).	Fjölbreytnin	er	í	

fyrirrúmi	og	nemendur	fá	frelsi	til	þess	að	útfæra	verkefnin	á	sinn	hátt	

(Svanborg	R.	Jónsdóttir,	2006).	Í	Fjársjóðsleitinni er	mikilvægt	að	

kennarinn	beiti	skapandi	kennsluaðferðum	og	styðji	við	hugmyndir	nemandans.	

Kennarinn	þarf	að	virkja	nemendur	með	skapandi	viðfangsefnum,	hafa	góða	

stjórn	á	hópnum,	spyrja	opinna	spurninga	,	hlusta	á	nemendur	og	efla	og	örva	

áhuga	þeirra	(Ingvar	Sigurgeirsson,	2013).	

	

Hugtök 

	

Látbragðsleikur	er	ein	grein	leiklistar	þar	sem	nemendur	túlka	atburði,	

hugmyndir	og	fyrirbæri	með	líkamlegum	hreyfingum	án	þess	að	segja	orð.	

Mikilvægt	er	að	hafa	í	huga	að	hreyfingarnar	þurfa	að	vera	einfaldar	og	skýrar	

(Anna	Jeppesen	og	Ása	H.	Ragnarsdóttir,	2004).	

	

Kyrrmyndir	

Nemendur	fara	í	hlutverk	og	búa	til	myndastyttu	með	líkama	sínum.	Aðferðin	er	

einföld	og	hægt	er	að	aðlaga	hana	að	öllum	skólastigum.	Kyrrmyndir	má	vinna	

bæði	af	einstaklingum	og	í	hóp.	Þegar	unnið	er	í	hóp	reynir	á	góð	samskipti	milli	

nemenda	og	mikla	samvinnu	(Anna	Jeppesen	og	Ása	H.	Ragnarsdóttir,	2004).		

	

	



24	

Undirbúningur	kennara	

Skref 1: Form – Fjársjóðskort	
Áhöld:	Brúnn	maskínupappír,	blýantur,	skæri.	

Stærð:	1,5	m	x	1	m	(hæð	x	breidd)	

Undirbúningur	kennara	
Skref 2: Form – Lásar	

Áhöld:	Litaður	pappír,	blýantur,	skæri.	
Gluggar	klipptir	út	í	mismunandi	litum	à	Brotið	saman	í	miðjunni	à	Gluggar	

límdir	á	fjársjóðskort	

Undirbúningur	kennara	

Skref 3: Form – Lás	
Lás	límdur	á	glugga	à	Gluggi	límdur	á	fjársjóðskort.	

	

	

	

	

	

	

	

	

	

	

	

Hugmynd	að	útkomu	

Nemendur	
Skref 3: Skreyta fjársjóðskortið 

	
Nemendur	teikna	inn	á	kortið	þá	hluti	
sem	þá	langar	að	hafa	inni	á	
fjársjóðskortinu.	 
 

Áhöld:	Litir,	blýantar,	tússlitir.	
Hugmyndir	
- Fjall	
- Eyja	
- Vatn	
- Dýr	
- Fugl	
- Tré		
- Sjóræningi	
- Hauskúpa	
- Fjársjóðskista	
- Gull	og	silfur	

	

	

Markmið:	

Að	nemendur	sýni	sjálfstæði	í	vinnubrögðum	með	því	að	skapa	og	skreyta	sitt	

eigið	fjársjóðskort.		

Undirbúningur	kennara	
Skref 4: Líma á lása	

	

	

Kennarinn:	

1. Velur	verkefnin	sem	hann	ætlar	að	nota.	

2. Prentar	út	upplýsingar	um	þau	verkefni	á	litla	miða.		

3. Límir	miðana	inn	í	lásana.	

4. Lokar	lásunum	með	kennaratyggjói	eða	því	sem	hentar	viðkomandi.	

Undirbúningur	kennara	
Hugmyndir að verkefnum í lása 

 
Leikurinn fjársjóðskistan..................................................9 

Að búa til sjóræningjalepp og sjóræningjakíki............10 

Leitin að fjársjóðnum – Látbragðsleikur........................11 

Sjóræningjasaga – Ritun, framsögn og tjáning............13	

Orðasúpa............................................................................15 

Kyrrmyndir og dans.........................................................17	

Leikurinn fjársjóðskistan 	

	

Markmið:		

Að	nemendur	geti	sett	sig	í	hlutverk	ýmissa	

fyrirbæra,	æfi	einbeitingu,	að	hlusta	og	fara	

eftir	fyrirmælum.	

	

Tími:	10–20	mínútur.	

	

Leikurinn:		

Nemendur	grúfa	sig	saman,	nálægt	hver	öðrum	ofan	í	ímyndaðri	fjársjóðskistu.	

Kennarinn	segir	orðin	„Abrakadabra,	upp	úr	fjársjóðskistunni	koma	...“		 

 

Dæmi:	Hoppandi	kanínur,	spriklandi	froskar,	kóngulær,	rokkarar,	smábörn,	

gamalt	fólk	sem	er	illt	í	bakinu,	uppvakningar,	draugar,	skríðandi	snákar,	

söngvarar.	Nemendur	sýna	fyrirbærin	sem	koma	upp	úr	kistunni	með	

látbragðsleik.	

	

Þegar	kennarinn	klappar	saman	lófunum	einu	sinni	stoppar	hópurinn	leikinn	og	

fer	aftur	ofan	í	ímynduðu	fjársjóðskistuna.	Svona	gengur	leikurinn	koll	af	kolli.	

Að búa til sjóræningjalepp og sjóræningjakíki 

	

Markmið:		

Að	nemendur	efli	fínhreyfingar	og	sköpunargáfu	sína	með	því	að	búa	til	

einkenni	síns	sjóræningja.	

	

Tími:	40	mínútur.	

	

Áhöld:		

Harður	pappír,	gatari,	teygjuband,	límband,	heftari	og	klósett-	eða	

eldhúspappírsrúllur.	

Leitin að fjársjóðnum – Látbragðsleikur 

	

Markmið:		

Að	fá	nemendur	til	að	taka	þátt	í	ímyndunarleik,	virkja	ímyndunarafl	þeirra	og	

fá	þá	til	þess	að	opna	sig.		

	

Tími:	20	mínútur.	

	

Áhöld:	Hátalari.	

	

Kennari	og	nemendur	koma	saman	í	hring.	

	

Kennari:		

Við	erum	komin	á	ævintýraeyjuna	PLOBSALAND.	Núna	ætlið	þið	að	setja	ykkur	í	

hlutverk	sjóræningja	og	leita	að	fjársjóði	hér	á	eyjunni.	Sagan	segir	að	hér	sé	að	

finna	alls	konar	fjársjóði.	Kennarinn	biður	nemendur	að	muna	eftir	hvar	þeir	

fundu	sinn	fjársjóð,	hvort	hluturinn	sé	lítill	eða	stór,	þungur	eða	léttur,	harður	

eða	mjúkur	o.s.frv.	Kennarinn	ítrekar	við	nemendur	að	þeir	ætla	að	finna	

„þykjustu“-hluti.		

	

	 	



33	

	

	

Nemendur:		

Ganga	um	eyjuna,	finna	ímyndaðan	fjársjóð	og	taka	hann	með	sér	aftur	í	

hringinn.	Undir	hljómar	þemalag	myndarinnar	„Pirates	of	the	Caribbean“	à	

https://www.youtube.com/watch?v=27mB8verLK8	
	

Kennari:		

Þegar	allir	eru	komnir	aftur	inn	í	hringinn	spyr	kennarinn	einn	nemanda	í	einu	

út	í	sinn	fjársjóð.	Er	hann	þungur	eða	léttur?	Lítill	eða	stór?	Harður	eða	mjúkur?	

O.s.frv.	
	

Nemendur:		

Segja	samnemendum	sínum	og	kennara	hvaða	fjársjóð	þeir	fundu	á	

ævintýraeyjunni	PLOBSALAND.		

Sjóræningjasaga – Ritun, framsögn og tjáning 

Markmið:		

Að	nemendur	þjálfist	í	að	skrifa	fyrirmyndarmálsgreinar.		

Að	nemendur	þjálfist	í	að	tala	fyrir	framan	hóp	og	auki	sjálfsöryggi	sitt.		

	

Tími:	80–100	mínútur.	

	

Áhöld:	Form	fyrir	sögugerðina,	blýantur,	litir.	

	

Nemendur:		

Búa	til	stutta	sjóræningjasögu	frá	eigin	brjósti,	teikna	og	lita	mynd.	Þegar	allir	

hafa	lokið	við	söguna	sína	hefst	framsagnaræfing.	Einn	nemandi	í	einu	stendur	

upp	og	segir	frá	sögunni	sinni	fyrir	framan	nemendahópinn.		

	

Kennari:		

Gengur	á	milli	nemenda	og	aðstoðar.	Kennarinn	

leggur	áherslu	á	að	málsgrein	byrjar	á	stórum	

staf	og	endar	á	punkti.	Kennarinn	hlustar	af	

áhuga	á	sögur	nemenda	sinna	og	hjálpar	þeim	

sem	þurfa	á	því	að	halda.	Mikilvægt	er	að	taka	

tillit	til	þess	að	hver	nemandi	er	einstakur	og	

getur	átt	í	erfiðleikum	með	þessa	æfingu.	Gott	er	

að	hafa	í	huga	að	taka	fagnandi	á	móti	einu	og	

einu	orði	frá	þeim	sem	þykir	þessi	æfing	erfiðust	

Orðasúpa	

  
Markmið:	Að	nemendur	þjálfi	rökhugsun	sína,	

lausnaleit,	málvitund	og	orðaforða.		

	

Tími:	30–40	mínútur.	

	

Áhöld:	Orðasúpa,	blýantur.	

	

Lausnir	kennara:	

	

SJÓRÆNINGI		

	FJÁRSJÓÐUR	

	SILFUR			

GULL		

EYÐIEYJA		

PÁFAGAUKUR	

SKIP		

HATTUR	

LEPPUR		

KÍKIR		

KLÓ	

Orðasúpa 

	

SJÓRÆNINGI	–	FJÁRSJÓÐUR	–	SILFUR			

GULL	–	EYÐIEYJA	–	PÁFAGAUKUR	–	SKIP	 

HATTUR	–	LEPPUR	–	KÍKIR	–	KLÓ	

	

Nafn:	__________________________________________________	

	Kyrrmyndir og dans 

 

Markmið:		

Að	nemendur	læri	að	setja	sig	í	spor	annarra	á	

sama	tíma	og	þeir	kynnast	hugtakinu	kyrrmynd	

og	hvernig	slíkt	getur	nýst	í	sköpun.	

	

Áhöld:	Hátalari.	

	

Tími:	40	mínútur.	

	

Kyrrmyndir 1 

Kennarinn	útskýrir	fyrir	nemendum	sínum	að	nú	ætli	þeir	að	dansa	og	vinna	

með	kyrrmyndir.		

Lagið	„Ruplum	og	rænum“	úr	Latabæ	er	spilað	og	nemendur	fá	að	dansa	frjálst	

à	https://www.youtube.com/watch?v=80p6iMQ977U.	Kennarinn	segir	

nemendunum	að	þegar	hann	stoppar	tónlistina	eigi	þeir	að	búa	til	kyrrmynd	af	

sjóræningja.		

Kennarinn	gengur	á	milli	nemenda	og	pikkar	í	einn	nemanda	í	einu.	Hann	spyr	

hann	spurninga	eins	og	t.d.	Hver	ertu?	Hvað	ertu	að	gera?	Hvar	ertu?.	

Kennarinn	spyr	3–4	nemendur	í	senn,	setur	síðan	tónlistina	á	í	millitíðinni	og	

spyr	síðan	3–4	nemendur	aftur	og	þannig	koll	af	kolli.	Þessi	liður	verkefnisins	er	

búinn	þegar	kennarinn	hefur	spurt	alla	nemendur	sína.	

Kyrrmyndir 2  

	

Kennarinn	setur	á	skemmtilegan	lagalista	og	nemendur	dansa.	

	

Kennarinn	stoppar	tónlistina	og	nefnir	t.d.	töluna:	fjórir!.	Nemendur	skipta	sér	

þá	í	fjögurra	manna	hópa.	Þegar	allir	eru	komnir	í	hóp	nefnir	kennarinn	

fyrirbæri	sem	hóparnir	eiga	að	mynda	saman	í	einni	stórri	kyrrmynd.	

Hugmyndir	að	kyrrmyndum:	sjóræningjaskip,	eyðieyja,	fjársjóðskista,	lykill,	tré,	

páfagaukur,	hús,	kíkir,	hundur.		

	

Tónlistin	er	sett	á	aftur	eftir	að	hóparnir	hafa	myndað	hver	sína	kyrrmynd.	

	

Kennarinn	nefnir	aðra	tölu	og	sama	fyrirkomulag	heldur	áfram.	

	

Mikilvægt	er	að	kennarinn	fylgist	vel	með	að	
nemendahópurinn	blandist	í	hópavinnunni	
þannig	að	ekki	séu	alltaf	þeir	sömu	saman	í	hópi.	

Undirbúningur	kennara	
Hugmynd að námsmati	

	

Mat	kennara	á	frammistöðu	í	hópavinnu	

	

Kennari	fylgist	með	þátttöku	nemenda	í	hópavinnu	og	getur	þannig	lagt	mat	á	virkni	þeirra.	

	

Nafn	nemanda:	_______________________________________________________	

	

	 Mjög	
gott	

Gott	 Í	lagi	 Ófull-
nægjandi	

	

Getur	tjáð	sig	með	því	að	nota	leikræna	tjáningu	
frammi	fyrir	hópi	og	staðið	fyrir	máli	sínu.	

	

	 	 	 	

	

Getur	beitt	skýrum	og	áheyrilegum	framburði.	

	

	 	 	 	

	

Getur	átt	góð	samskipti,	hlustað	og	sýnt	kurteisi.	

	

	 	 	 	

	

Getur	tekið	virkan	þátt	í	hópavinnu	og	sýnt	
skólasystkinum	tillitssemi.	

	

	 	 	 	

	

Getur	sýnt	tillitssemi	og	umhyggju	í	leik	og	starfi.	

Mat	kennara	á	frammistöðu	í	umræðu	og	ritun	

	

Kennari	fylgist	með	þátttöku	nemenda	í	umræðum	og	getur	þannig	mat	á	virkni	þeirra.	

	

Nafn	nemanda:	___________________________________________	

	

	 Mjög	
gott	

Gott	 Í	lagi	 Ófull-
nægjandi	

	

Getur	tjáð	sig	með	því	að	nota	leikræna	tjáningu	
frammi	fyrir	hópi	og	staðið	fyrir	máli	sínu.	

	

	 	 	 	

	

Getur	beitt	skýrum	og	áheyrilegum	framburði.	

	

	 	 	 	

	

Getur	átt	góð	samskipti,	hlustað	og	sýnt	kurteisi.	

	

	 	 	 	

	

Getur	tekið	virkan	þátt	í	hópavinnu	og	sýnt	
skólasystkinum	tillitssemi.	

	

	 	 	 	

	

Getur	sýnt	tillitssemi	og	umhyggju	í	leik	og	starfi.	

Sjálfsmat	

	

Hér	hentar	vel	að	nota	þumla	

Nafn	nemanda:	_______________________________________________________	

	

																 Alltaf			

		

Stundum	

	

Aldrei	

	

	

Ég	vinn	vel	í	tímum.	

	

	 	 	

	

Ég	hlusta	vel	á	samnemendur	mína.	

	

	 	 	

	

Ég	á	auðvelt	með	að	vinna	í	hópi.	

	

	 	 	

	

Ég	tek	þátt	í	umræðum.	

	

	 	 	

	

Ég	get	sett	mig	í	spor	annarra.		

	

	 	 	

	

Ég	er	kurteis	og	sýni	samnemendum	mínum	
kurteisi	og	tillitssemi	í	allri	vinnu	og	umgengni.	

	

	 	 	

	



43	

9 Lokaorð	

Í	þessari	ritgerð	höfum	við	gert	grein	fyrir	mikilvægi	þess	að	samþætta	námsgreinar	þar	sem	
fjölbreyttum	áherslum	og	aðferðum	er	fléttað	saman	í	námi	barna.	Áherslur	í	námi	hafa	
breyst	á	síðastliðnum	áratugum,	lögð	hefur	verið	meiri	áhersla	á	að	hver	og	einn	
einstaklingur	njóti	sín	í	skólastarfi.	Þetta	hefur	verið	gert	með	skólastefnu	sem	ber	heitið:	
Skóli	fyrir	alla.	Hver	og	einn	nemandi	á	að	fá	tækifæri	til	þess	að	leyfa	hæfileikum	sínum	og	
áhugamálum	að	blómstra.	Mikil	áhersla	er	lögð	á	að	komið	sé	til	móts	við	ólíkar	þarfir	
nemenda	og	stuðlað	að	einstaklings-	og	nemendamiðuðu	námi	í	nýjustu	Aðalnámskrá	
grunnskóla	frá	árinu	2013.		

Þegar	nemendur	ljúka	grunnskóla	þurfa	þeir	að	vera	viðbúnir	því	að	takast	á	við	ólíkar	
áskoranir	og	aðstæður	með	heilbrigðum	hætti.	Við	erum	þeirrar	skoðunar	að	leikur	sé	eitt	
það	mikilvægasta	sem	barn	upplifir	í	æsku.	Hann	er	ein	helsta	náms-	og	þroskaleið	barna	þar	
sem	þau	fá	tækifæri	til	þess	að	öðlast	reynslu,	þekkingu	og	prófa	sig	áfram.	Samþætting	
námsgreina	er	ekki	síður	mikilvæg	enda	er	veröldin	ekki	samhengislaus	og	grunnskólinn	ætti	
að	fella	starf	sitt	að	umhverfinu	utan	skóla	eftir	því	sem	kostur	er.	Allir	búa	yfir	einhverri	
færni	sem	þarf	að	laða	fram	og	láta	blómstra.	Nauðsynlegt	er	að	skólastarfið	sé	skipulagt	
með	það	í	huga	að	því	sé	ætlað	að	sinna	ólíkum	nemendum.	Til	þess	að	hægt	sé	að	gera	það	
þarf	fjölbreytnin	að	vera	viðurkennd	forsenda	og	að	allir	vinni	saman	að	því	að	skólastarf	falli	
að	þörfum	nemenda.		

Kennsluefni	það,	sem	hér	fylgir,	var	samið	af	okkur	með	það	í	huga	að	skapa	spennu	og	
áhuga	hjá	ungum	nemendum	um	leið	og	nám	fer	fram.	Það	er	vonandi	ágæt	viðbót	við	
annað	kennsluefni	ungra	barna	sem	fyrir	er.	Reynt	var	að	hafa	námsefnið	skapandi	og	líflegt	í	
þeirri	von	að	það	mundi	vekja	eftirvæntingu	og	tilhlökkun	þegar	nemendur	fá	verkefnið	í	
hendur.	Það	er	okkar	von	að	bæði	kennara	og	nemendur	geti	nýtt	sér	það	í	kennslu	og	hafi		
gaman	af.		

